
Dua nelayan hilang 
belum ditemui

LANGKAWI - Dua nelayan 
yang hilang di laut selepas bot 
mereka karam berhampiran 
Pulau Segantang di sini Ahad 
lalu masih belum ditemui se-
hingga semalam.

Timbalan Pengarah Operasi 
Maritim Agensi Penguatkuasaan 
Maritim Malaysia (APMM) Ke-
dah/Perlis, Kepten Maritim Zu-
linda Ramly berkata, operasi 
mencari mangsa, Zainol Salleh, 
39, dan Mohd Isa Mohamad, 50, 
memasuki hari keempat namun 
masih tiada sebarang petunjuk.

Menurutnya, pencarian di-
perluaskan ke 132.87 batu nau-
tika menggunakan bot Kilat 6 
Maritim Malaysia dan sebuah 
kapal Tentera Laut Diraja Ma-
laysia (TLDM) serta sebuah bot 
Polis Marin.

“Maritime Rescue Sub-Cen-
tre (MRSC) Langkawi turut 
memaklumkan pihak berkuasa 
Thailand berkenaan kejadian itu 
kerana ada kemungkinan hanyut 
ke perairan Thailand,” katanya 
dalam kenyataan di sini 
semalam.

